
சுதந்திர நிலைய வெளியீடு 

சாந்தி பிரஸ்‌, சென்னை-1,



முன்னுரை 

இருபத்தாறு ஆண்டுகளுக்கு முன்னால்‌ ௩டந்த ஒரு 
நிகழ்ச்சி, நினைத்தாலும்‌ எனக்கு உள்ளத்திலே தேன்‌ ஊறு 

கிறது. 

அப்பொழுது கான்‌ கல்லூரியிலேபடித்துக்‌ கொண்டிருக்‌ 
தேன்‌. கானும்‌ என்‌ ௩ண்பன்‌ ஒருவனும்‌ ஒரே மாணவர்‌ விடு 

தியில்‌ இருந்தோம்‌. ௩ண்பன்‌ பொங்கல்‌ விழாவிற்காகத்‌ தன்‌ 
சொந்த ஊருக்குப்‌ பல காள்‌ முன்னதாகவே போயிருந்தான்‌. 

நாங்கள்‌ இருவரும்‌ கொங்குகாட்டு வேளாளர்கள்‌த உற 

வினருங்கூட. எங்களுக்குப்‌ பொங்கல்தான்‌ மிக முக்கிய 

மான இிருகாள்‌. 

அவனைப்‌ பிரிந்திருந்த எனக்கு என்னவோ போல 

இருந்தது. 
பொங்கலுக்குப்‌ பிறகு திரும்பி வரும்போது அவனுக்கு 

உகந்ததாக ஏதாவது ஒரு பரிசு அளிக்க வேண்டுமென்ற 

ஆவல்‌ என்‌ உள்ளத்திலே பொங்கியது, 

இன்றுபோல அந்தக்‌ காலத்திலே பொங்கல்‌ வாழ்த்து 

அனுப்பும்‌ வழக்கம்‌ ஏற்பட்டிருக்கவில்லை, இருந்தாலும்‌ 

பொங்கல்‌ வாழ்த்தாக அவனுக்கு ஏதாவது கொடுக்க வேண்‌ 

டும்‌ என்று கான்‌ ஆவல்‌ கொண்டேன்‌. 

பொங்கல்‌ வாழ்த்து என்று தலைப்பிட்டு ஒரு சிறிய அழ 

கான நோட்டுப்‌ புத்தகத்தில்‌ பக்கத்திற்கு ஒன்றாகப்‌ பல 

கவிதைத்‌ துணுக்குகளை எழுதி அவனுடைய பெட்டியிலே 

மறைவாக வைத்துவிட்டேன்‌ .

1930-ஆம்‌ ஆண்டிலே தைப்‌ பொங்கல்‌ நாளன்று இது 

நடந்தது. ஒரு வாரம்‌ அதே பணியில்‌ எஈடுபட்டிருந்து 

அன்று முடித்தேன்‌. 
அந்தப்‌ பொங்கல்‌ பரிசில்‌ கானே சொந்தமாக எழுதி 

யவைகளும்‌ கவி ரவீந்திரகாத தாகூரின்‌ விடூதப்‌ பறவைகள்‌ 

(Stray Birds) என்ற நூலிலிருந்து மொழி பெயர்த்தவை 

களும்‌, வேறு சில மொழிபெயர்ப்புகளுமாகப்‌ பல சிறு சிறு 

துணுக்குகள்‌ அடங்கியிருந்தன. கானே எழுதிய சற்று 

நீண்ட கவிதைகளும்‌ இருந்தன. 

எனது ௩ண்பன்‌ என்மேலுள்ள அன்பினாலோ, கான்‌ 
எழுதியவற்றில்‌ உண்மையான சுவை கண்டோ, இவ்விரண்‌ 

டின்‌ கூட்டு வலிமையாலோ பல ஆண்டுகள்‌ வரை அந்தப்‌ 

பொங்கல்‌ பரிசைக்‌ காப்பாற்றி வைத்திருந்து, பிறகு என்‌ 

னிடம்‌ கொடுத்து, அச்சிட்டு வெளியிடும்படி கூறினான்‌. 

அவற்றைப்‌ பாராட்டியும்‌ பேசினான்‌. அது அவனுடைய 

அன்‌ பின்‌ மிகுதியைக்‌ காட்டுவதாகவே கான்‌ கொண்டேன்‌. 

என்‌ ௩ண்பனுடைய விருப்பத்தை நிறைவேற்றாமல்‌ 

நீண்ட காலம்‌ கடத்திவிட்டேன்‌. 

ஆனால்‌, அண்மையிலே தற்செயலாக அந்தப்‌ பொங்‌ 

கல்‌ பரிசை எடுத்து ஆராய கேர்ந்தது. 

அதில்‌ உள்ள கவ்தைத்‌ துணுக்குகளும்‌, எண்ணத்‌ 

துணுக்குகளும்‌ புதியதோர்‌ வலிமையோடு என்னைக்‌ கவர்க்‌ 

தன. இதுவரை செய்யத்‌ தவறிய காரியத்தைச்‌ செய்து 

முடிக்கவேண்டுமென்ற ஆவலும்‌ பிறந்தது. 

பொங்கல்‌ பரிசில்‌ உள்ள சில கவிதைகள்‌ முன்பே 

“இளக்‌ தமிழா” என்ற தலைப்புள்ள என்‌ கவிதை நூலில்‌, 
சேர்ந்துவிட்டன. அவற்றையும்‌ வேறு சில பகுதிகளையும்‌

நீக்கிவிட்டு மற்றவற்றை இந்த நூலில்‌ வெளியிட்டிருக்கி 
றேன்‌. புதிதாக நான்‌ எழுதிய பல துணுக்குகளும்‌ இதில்‌ 
சேர்ந்துள்ளன. 

பொங்கல்‌ பரிசிலுள்ள சிறு துணுக்குப்‌ பகுதிக்கு 

“பட்டிப்‌ பறவைகள்‌” என்று கான்‌ அன்று தலைப்பிட்டிருக்‌ 
தேன்‌. அதே தலைப்பை இக்நூலுக்குக்‌ கொடுத்திருக்கி 

றேன்‌. ஆடு மாடுகளை அடைத்துவைக்கும்‌ பட்டியைவிட்டு 
நீங்கித்‌ தனியாகச்‌ சுற்றித்‌ திரியும்‌ மாட்டைப்‌ “பட்டி மாடு” 

என்று கூறுவார்கள்‌. பட்டியிலே அடைக்கும்‌ மாட்டுக்கும்‌ 
அதே பெயர்‌ உண்டு. *காவலில்லாதவன்‌? என்ற பொருளில்‌ 
பட்டி என்ற சொல்‌ வழங்கும்‌. **கோதை பரிந்து, வரிப்பந்து 
கொண்டோடி; கோதக்க செய்யும்‌ சிறு பட்டி?” என்று 
வந்திருப்பதைக்‌ காண்க (கலித்‌ தொகை குறிஞ்சிக்கலி 15) 
பட்டி போன்று வேண்டிய வாறே ஒழுகலின்‌ பட்டி 
வென்றுர்‌”? என்று பரிமேலழகரும்‌ திருக்குறள்‌ உரையில்‌ 
கூறுகிறார்‌ (குறள்‌ 1074), 

“பட்டிப்‌ பறவைகள்‌? என்ற பெயர்‌ என்‌ ஈ௩ண்பனுக்குப்‌ 

பெரிதும்‌ பிடித்திருக்கிறது. மேலே குறிப்பிட்ட ரவீந்திரகாத 
தாகூரின்‌ நூலுக்குத்‌ தமிழ்ப்பெயராகக்‌ கொடுக்கவும்‌ 
இந்தத்‌ தலைப்புப்‌ பொருத்தமாக இருக்கிறதென்று எனக்குத்‌ 
தோன்றுகிறது. 

தாகூரின்‌ நூலிலிருந்து மொழிபெயர்த்த 50 துணுக்கு 
கள்‌ இங்கு சேர்க்கப்பட்டுள்ளன. அவற்றை இக்நூலில்‌ 

வெளியிட மாக்மில்லன்‌ அண்டு கம்பெனி லிமிட்டெடும்‌, 

ரவீந்திரகாததாகூர்‌ டிரஸ்டும்‌ அன்புடன்‌ அனுமதி தந்தன. 
அவைகளுக்கு என்‌ மனமார்ந்த நன்றி உரியது, 

இந்நூலை இரண்டு பகுதிகளாகப்‌ பிரித்திருக்கிறேன்‌. 
முதற்‌ பகுதியில்‌ தாகூரின்‌ நூலிலிருந்து மொழி பெயர்த்த

வைகளும்‌, இரண்டாம்‌ பகுதியில்‌ கானே சொந்தமாக எழுதி 
பவைகளும்‌ அடங்கியுள்ளன. 

இந்நூலைப்‌ படிக்கும்‌ அன்பர்களிடம்‌ நான்‌ ஒன்று கேட்‌ 
டுக்‌ கொள்கிறேன்‌. ஒரே மூச்சில்‌ எல்லாவற்றையும்‌ படிக்கா 

தீர்கள்‌, அப்படிப்‌ படிக்க இத்‌ துணுக்குகள்‌ ஏற்பட்டவை 

பல்ல. ஏதாவது ஒன்றைப்‌ படித்துவிட்டு அதையே சற்று 

அமைதியாகச்‌ சிந்தித்துப்‌ பாருங்கள்‌, உங்கள்‌ உள்ளத்‌ 

தைத்‌ தூண்டவும்‌ விரிந்து விரிந்து பொருள்‌ கொண்டு 

சிந்தனை அலைகளை எழுப்பவும்‌, புதிய கலையனுபவத்தை 

உண்டாக்கவும்‌ அதுவும்‌ அதைப்‌ போலவே மற்றவை 

களும்‌ உதவுமானால்‌ எனது கோக்கம்‌ நிறைவேறியதாகக்‌ 
கொள்வேன்‌, என்‌ ஈ௩ண்பனுக்கு கான்‌ கொடுத்த பரிசும்‌ 
வீண்‌ போகாது. 

பொங்கல்‌ திருகாள்‌, 
1056. பெ. தூரன்‌ 

இரண்டாம்‌ ப௫ுப்பின்‌ முகவுரை 

பட்டிப்‌ பறவைகளின்‌ வனப்பை உணர்ந்து அன்பர்கள்‌ 

மகிழ்ந்ததற்கு இப்புதிய பதிப்பே சான்ருக அமைகிறது. 

அவர்களுடைய சுவையுணர்ச்சியைப்‌ பாராட்டி என்‌ கன்றி 

யைத்‌ தெரிவித்துக்‌ கொள்கிறேன்‌, 

திருந்திய பதிப்பாக வரும்‌ இது முதற்‌ பதிப்பைவிடக்‌ 

கவிதைச்‌ சுவை மிகுந்தது என்பது என்‌ துணிபு. 

பெ. தூரன்‌ 
பொங்கல்‌ திருகாள்‌, 

1001.



மூன்றாம்‌ பகுப்பின்‌ முகவுரை 

பொங்கலுக்கு அன்பளிப்பாகத்‌ தோன்றிய இந்நூலை 

மீண்டும்‌ ஒரு பொங்கல்‌ திருகாளிலேயே மூன்றும்‌ பதிப்பாக 

வெளியிடும்போது என்‌ உள்ளம்‌ பூரிப்படைகிறது. காற்பத்‌ 
தெட்டு ஆண்டுகளுக்கு முன்னால்‌ கல்லூரி மாணவனாக 

இருந்தபோது ௩டந்த இன்ப நிகழ்ச்சி இன்று என்‌ முன்‌ 
தோன்றி உள்ளத்தை இன்பத்தில்‌ கிறைக்கின்றது. பொங் 

கல்‌ வாழ்த்து மடல்கள்‌ வழக்கிற்கு வராத காலத்தில்‌ உரு 

வானதல்லவா இது? 

பெ. தூரன்‌ 
பொங்கல்‌ திருகாள்‌, 

1969,



சமர்ப்பணம்‌ 

கே. எஸ்‌, பெரியசாமிக்கு 

அன்பைப்‌ பற்றி வெளிப்படையாகப்‌ 

பிறரிடம்‌ பேசினால்‌ அதன்‌ மாற்றுக்‌ குறைந்து 

போகும்‌ என்பாய்‌. அதனால்‌ நான்‌ அதைப்‌ 

பற்றிப்‌ பேசவில்லை. ஆனால்‌ கலையின்‌ சுவை 

யறிந்து போற்றும்‌ உன்‌ பண்பைப்பற்றி கான்‌ 

பேசக்கூட ாதா? பரிசாக உனக்களித்த இந்த 

நூலாவது பேசட்டும்‌.



பகுதி ஒன்று 

ரவீந்திரநாத தாகூர்‌ 
எழுதியவை 

மொழிபெயர்ப்பு : பெ. தூரன்‌

